
				এই পাতাটির মুদ্রণ সংশোধন করা প্রয়োজন। 
( tw )
নিমিত্ত পরীক্ষা করিয়া উপযুক্ত মৃত্তিকা গ্রহণ করা আবশ্যক । বীজ রোপণের নিমিত্ত এই প্রকার মৃত্তিক ভাল, য়াহাতে জল সেচন করিলে, চাপ বান্ধিয়া শক্ত হইতে না পারে। কারণ যে মাটিতে চাপ বান্ধে, তাহাতে যদিও বীজ নষ্ট না হউক কিন্তু অঙ্কুর বাহির হইতে অনেক বিলম্ব হয়। অতএব যদি উক্তৰূপ মৃত্তিকা পাওয়া যায়, তবে ভালই, নচেৎ পশ্চাল্লখিত নিয়মে মৃত্তিক প্রস্তুত করিয়া লইবে । কোন স্থানের নূতন মাটি তুলিয়া তাহার সহত সমান ভাগে পচাপাতার সার এবং আট ভাগের এক ভাগ নদীর বালি মিশ্রিত করিবে । অনন্তর সেই মিশ্রত মৃত্ত্বিক উত্তমৰূপে চূর্ণ করিয়া তন্মধ্যস্থ কুঁকির, ঝিল প্রভৃতি বাছিয়। ফেলিবে । এই প্রকারে যে মৃত্তিক প্রস্তুত হইবে তাহা অতিশয় কোমল, সুতরাং তাহাতে বীজ রোপণ করিলে অঙ্কুর উৎপন্ন হইয়া, নিৰ্ব্বঘ্নে বৰ্দ্ধিত হইতে পারে। পরন্তু শাক-সবজিধু নিমিত্ত পচা পাতার সারের পরিবৰ্ত্তে, মৃত্তিকার চারি ভাগের এক ভাগ পচা গোবরের সার দিলে অধিক ফলপ্রদ হয়।
যে গামূলী বা টবে চার জন্মাইতে হইবে, তাহ। উত্তমৰূপে ধৌত করিয়া পরিস্কার কর। কৰ্ত্তব্য । কোম্পানির বাগানের প্রধান কৰ্ম্মচারী রপর্ট রোদ সাহেব বলেন,তিনি পরীক্ষা করিয়া দেখিয়াছেন, পত্র ভাল পরিস্কত না হইলে, চারার বিশেষ হানি হয় । অতএব সে বিষয়ে অবহেলা করা কৰ্ত্তব্য নহে।

